
suechet zäme es nöiis Daheime i Wohnigshautig 

 

 

Sali zäme                    

 

Dörfet mir üs vorschtäue? Mir sy d’Tonja u dr Morfeo, bäschti Fründe u zäme uf dr 

Suechi nach eme nöiie Daheime. Warum? Bi üs daheime git’s grad schträssigi Veränderige, 

üses Chliiching faht ah z’Loufe u e zwöits isch scho ungerwägs. No meh Schträss wie ebe 

scho, mir sy ganz dürenang u fange scho’s Schtriite ungerenang ah. Das isch sunsch nie 

gsii. Abr so ene Uhrue u Schträss u immr das Ching. Mir chömmet eifach viu z’churz. Drum! 

 

Mir sy 13 u 4jährig, nid verwandt u nid verschwägeret, abr bäschti Fründe, kaschtriert, 

gimpft, chippet, gsung, fit u muntr, schtuberein u guet erzoge, zwöi ganz liebi u 

uuchomplizierti Büsis. D’13jährig Tonja isch s’orange-wiissi Langhoor-Büsi, aafangs 

ziemlech schüech, abr we sy uftout isch, denn liebt sy’s z’Schmüsele u z’Schpiue. U Du 

dörftisch sy denn ou mou bürschtele, mit’m Hendsche, das liebt sy. Ig bi dr 4jährig 

schwarz Morfeo, ig bi’s Gägeteu vo ihre, sähr nöigiirig, verschmuest, verschpiut u 

mönschebezoge. Ou es bitze iifersüchtig uf angeri (Schtichwort: Bébé). Mir sy abr böidi 

sähr soziau u möge üs sähr, «nid ohni s’Angeri» isch üses Motto. 

 

Mir sueche zäme es Daheime i Wohnigshautig, mit zwingend breits gsicheretem Baukon 

odr no bessr gsicheretem Garte, bi liebi geduudigi Lüüt, ohni Chliiching (ou schpätr nid). 

Grösseri Ching so ab Schueautr sy chei’s Problem. Nur chei Hung. Chatz müesst ou nid sy, 

mi sy ja scho zwöi. E ganz e liebi chönnt gah. Gärn e Familie odr früsch Pensionierti odr 

Teilziitlr odr Homeofficler, eifach Lüüt, die wo ou viu daheime sy, nid nur am Wucheänd.  

 

Was meinsch, chönntisch Du üs so öppis biete? Hesch Du en gsicherete Baukon mit ere 

schpannende Ussicht? Suechsch Du zwöi liebi Mitbewohnr? Das wär’s! Denn müesset mir 

üs unbedingt lehre chenne. Mir wohne im Moment no z’Zollikerberg/ZH, zügle aber gärn 

zu Dir, wo ou immer Du wohnsch. Mäud Di doch bitte ganz gly bi dr Sonja Ball. Sie het 

sich üs agno u suechet für üs das nöiie Plätzli. Wenn bsuechsch Du üs einisch zum 

Beschnuppere?  

